Preproject «Fusiun da vischnauncas da Laax e da Sagogn»

Las duas vischnauncas da Laax e da Sagogn collaboreschan dapi onns stretgamein e cun
success els secturs da scola (scalem superiur), pumpiers, spitex, economia forestala, parc
da maschinas e taglias. Era quei che pertucca auters temas han ellas giu ils davos onns
puncts da contact, temas communabels ed incumbensas entretschadas. Plinavon s'augmen-
tan sin fundament dallas novas prescripziuns e regulaziuns las pretensiuns da habitontas e
habitonts, dil Cantun e dallas uniuns regiunalas enviers las vischnauncas.

Sebasond sin quella situaziun da partenza han las suprastonzas dallas vischnauncas da
Sagogn e da Laax decidiu d'examinar la fusiun dallas duas vischnauncas. El rom d'in prepro-
ject vul ins elavurar las «finamiras strategicas, las cundiziuns da basa e las empermischuns»
per in futur communabel. La finamira ei da presentar il preproject allas habitontas ed als ha-
bitonts dallas duas vischnauncas, per ch'els sappien votar sur dad el. En cass d'ina decisiun
positiva en omisduas vischnauncas, savess ins entscheiver I'entschatta 2021 cun il project
da fusiun e cun la lavur da detagl, aschia ch'il contract da fusiun savess gia gleiti vegnir
suttamess alla votaziun en omisduas vischnauncas. Aschia han las votantas ed ils votants
aunc ina ga la pusseivladad da decider dalla fusiun dallas duas vischnauncas.

Las duas vischnauncas da Laax e da Sagogn resp. la gruppa da project vegn accumpignada
e sustenida duront il preproject dad Adrian Wolf (Contoura AG a Cuera) e digl Uffeci da
vischnauncas.

Per damondas stat Adrian Wolf (Contoura AG / 079 438 73 73) bugen a disposiziun.

Laax e Sagogn, ils 23 da settember 2020

